ИЗВИДНИЧКО ПОРЕЧАНСКИ ОДРЕД “ГАЛЕБ” – СКОПЈЕ

ПРОГРАМА ЗА РАБОТА НА ПОСАДАТА

П Р Е Д Г О В О Р

Оваа програма е предвидена за членовите на младинскиот клуб на ИПО “Галеб”, односно за посадата “Млади Корморани”. Оваа посада брои околу 20-25 активни членови на возраст над 15 години.
Единаесет членови од оваа посада со огромен ентузијазам пристапија кон реализацијата на 10тата Смотра на СИМ која се одржа 2008 година со што ги покажаа своите вештини, можности, како и желбата активно да се вклучат во натамошните активности во посадата и одредот како целина. 
Отакако дојде до зацврстување на бројот на членови на посадата, следен чекор е осмислувањето на активности за задржување на членството, како и негова квалитетна обука за натпревари од областа на ориентацијата и топографијата, како и за поречански активности. Исто така, значајно за членовите на оваа посада е реализација на активности кои ќе ги направат подобри ѓраѓани и припадници на општеството, како и квалитетни идни водачи.

Покрај редовните состаноци, членовите на посадата ќе бидат вклучени и во организацијата и реализацијата на сите активности кои традиционално ги организира одредот, како и активностите кои ќе бидат организирани од страна на Сојузот на Извидници на Македонија и останатите одреди во земјава и странство. На многубројните натпревари од областа на ориентацијата и топографијата членовите на посадата ќе имаат можност да ги применат знаењата стекнати на состаноците и школата за ориентација. Како и досега, членовите на посадата “Млади Корморани” ќе имаат клучна улога во реализацијата на тековните активности кои се неминовни при работата на еден извиднички одред. На состаноците од културно-забавен и спортско-рекреативен карактер членовите на посадата ќе имаат можност уште подобро да се запозанат и да го зацврстат меѓусебното другарување. Ваква можност членовите на посадата ќе добијат и на разните биваци, хајкови, школи и останати повеќедневни активности кои ќе бидат организирани во текот на годината.
Со програмите за работа на посадата за минатите 2007/2008 и 2008/2009 година беше предвидено членовите на посадата “Млади Корморани” активно да се вклучат во организацијата и реализација на состаноците на јатата и патролите. Ваквата идеја само во неколку наврати беше успешно оживотворена, пред се поради отпорот на водачите на јатата и патролите кои недоволно веруваат во способностите и вештините на членовите на младинскиот клуб. Во секој случај, членовите на младинскиот клуб и понатаму ќе бидат подготвени да излезат во пресрет и да помогнаат во организацијата и реализацијата на состаноците на јатата и патролите.
 Како и секоја година, во текот на летниот распуст членовите на посадата ќе го посетат летниот каммп во Чањ. Заради покажување на посериозен пристап кон работните обврски во кампот, подготовките за учество ќе започнат кон крајот на несец мај, со цел да се избегнат несакани појави и настани во текот на сезоната. Ќе се стремиме кон елиминирање на пропустите во текот на работењето на кампот кои се појавуваат низа години наназад. Учеството на членовите на младинскиот клуб ќе зависи од нивниот придонес во одредот, како и од тоа дали истите навремено ги имаат подмирено финансиските обврски кон одредот. 
Со оглед на возраста на членовите на оваа посада, исклучително е тешко да се реализира една стандардна програма за работа изработена по примерот на програмите предвидени за реализација во патролите. До ова сознание дојдов како долгогодишен член и водач на оваа посада. Училишните обврски, обврските на факултет, воншколските активности, како и притисокот од родителите се само дел од пречките за реализација на една стандардна програма за работа. Според тоа, оваа програма не е изработена со конкретни датуми и локации, најмногу поради недостатокот на времето како ресурс кој е исклучително значаен за припадниците на целната група која треба да ја реализира оваа програма.  Тоа значи дека сите активности предвидени со оваа програма ќе бидат организирани и реализирани  на датум, време и локација кои ќе се одредуваат во согласност со можностите на членовите на посадата, како и во согласност со временските услови. Вакиот пристап кон реализацијата на предвидените активности има за цел да им се излезе во пресрет на мнозинството членови на посадата.
Врз основа на горенаведеното може да се заклучи дека во 2009/2010 година акцентот ќе биде ставен на обука на членовите на посадата за натпревари од областа на ориентаццијата и топографијата, реализација на тековни активности во корист на одредот како целина, учество во организацијата и реализацијата на активностите кои ги организира ИПО “Галеб”, учество на натпревари и други настани организирани во Републиката и странство, учество во реализацијата на летниот камп во Чањ, како и помош во организацијата и реализацијата на состаноците на јатата и патролите.
Со надеж дека реализацијата на оваа програма, која зависи колку од водачот толку и од самите членови на посадата ќе придонесе за уште подобро функционирање и развој на одредот Ве поздравувам со традиционалнот извиднички поздрав:

Водач: Јане Илијески
Список на членови на посадата Млади Корморани:

1. Никола Трајков
2. Бошко Петрески
3. Бојан Петковски
4. Мартин Цветковски
5. Павел Пападимитров
6. Немања Павловиќ
7. Кристијан Белимов
8. Видан Спасевски
9. Добромир Алексиќ
10. Ненад Попов
11. Филип Иванов
12. Елена Новковска
13. Дина Диневска
14. Милена Петрова
15. Гордана Велковска
16. Петар Димов
17. Елена Ристова
18. Моника Башова

19. Симона Велковска

20. Надица Димитријевска

21. Александра Крстевска

Списокот на членови не е конечен и може да претрпи измени.
Активности кои ќе бидат реализирани од страна на посадата “Млади Корморани” во текот на 2009/2010 година:
1. Еднодневни активности од областа на ориентацијата и топографијата:
· Предавање за основите на ориентацијата и топографјата

· Пронаоѓање КТ на карта и во природа

· Пишување извештај за сел од помината патека

· Цртање на скица на движење под азимут

· Цртање профил на терен

· Движење под азимут со помош на бусола

· Цртање скица на КТ

· Врзување јазли

· Морзеова азбука и семафор

2. Други еднодневни активност – посадни состаноци:
· Посета на хиподром во Волково
· Возење картинг на автодромот во Волково

· Посета на клиниката за токсикологија при Универзитетскиот клинички центар

· Активности од спортско-рекреативен и натпреварувачки карактер

· Предавање за ППЗ во просториите на Црвениот Крст во Скопје

· Еднодневни хајкови

· Еднодневна школа за поречанство во езерцата во Градскиот парк во Скопје

· Посета на културно-уметнички манифестации

· Поста на културно-уметнички објекти

· Играње на друштвени игри низ разговор за состојбата во посадата

· Предавање за организација на активност

· Израбтка на посадно знаме

· Изработка на посадни маици

· Изработка на посаден албум

· Посета на базен
· Запознавање со структурата на одредот и СИМ

3. Активности кои ќе се реализираат со јатата и патролите во соработка со водачите:
· Подготовка на извидниците за РАПИ и други натпревари и активности предвидени за помлади извидници и развигорци
· Организација и реализација на одредски состаноци на различни локации
· Реализација на други активности во согласност со програмите за работа на јатата и патролите за тековната 2009/2010 година 
4. Повеќедневни активности:
· РИОН
· РАПИ
· Други натпревари
· Меѓународни активности
· Школа за ориентација
· Биваци и викенди во природа
5. Одредски и други тековни активности:

· Средување, попис и одржување на одредската опрема
· Редовно одржување на просторијата
· Ден со извидниците
· Развигорска колонија
· Априлијада
· Средба на генерации
· Јадрански Средби
· 22-ри Февруари
· Изработка на репрезентативни материјали
· Редовно одржување на интернет страната
· Обезбедување на финансиски средства од спонзори за реализација на активностите

Датумите за реализација на активностите ќе бидат дополнитело одредени согласно можностите на членовите на посадата, програмите на водачите, потребите на посадата и одредот временските услови.

